
Exc.m1 P. D. IOSEPHI KUO
Avrchiepiscopi Taipebensis (Taipeh)

Taipei, die 23 augusti 1959
Eminentissime Princeps,

Honori mihi duco sapienti iudicio Eminentiae Tuae Rev.mae su-
bicere vota Concilio Oecumenico proponenda, postquam viros eccle-
siasticos peritos et prudentes ex diversis regionibus ac nationibus heic
nobiscum collaborantes audiverim.

Haec dum humiliter propono, summa qua par est veneratione et
observantia, Sactam Purpuram deosculans, me profiteri gaudeo

Eminentiae Tuae Rev.mae
add.mum in Christo setvum

8 TosepH Kuvo, C. D. D.
Archiepiscopus Taipebensis

Res et argumenta Concilio Oecumenico proponenda

1. Definiantur veritates in Concilio Oecumenico Vaticano jam di-
scussae, praesertim quaestiones de Fide, de Magisterio vivo et de Epi-
scopis.

2. Definiatur et explicetur doctrina de Ecclesia, quae est Corpus
Mysticum Christi.

3. Definiatur et explicetur doctrina de B. M. V. quae est Corredemp--
trix, Mediatrix et Advocata.

4. Condemnentur errores moderni secundum Encyclicam Humani
Generis v. g. communismus, humanismus atheus, existentialismus.

5. Definiatur et explicetur momentum legis naturalis ac reiciantur
relativismus moralis et theoria moralis circumstantiarum.

6. Definiatur et explicetur natura et finis matrimonii.

7. Definiatur et explicetur doctrina de divortio, de limitatione nati-
vitatum et de sterilizatione.

8. Definiatur et explicetur natura Actionis Catholicae et Apostola-
tus laicorum.

9. Augeatur numerus Cardinalium ut plures in Curia Romana 1a-
borare possint.

10. Statuantur poenae contra catholicos, qui modo libero commu-
nistis nomen dant et suffragia vel qui quoquo modo eos adiuvant.

11. Definitiva sit reformatio Breviarii.

12. Definitive adprobetur reformatio caeremoniarum Hebdomadae
Sanctae a Pio XII instituta.

13. Lex ieiunii et abstinentiae usibus modernis adaptetur.

14. Festa de Praecepto in diem Dominicam transferantur, exceptis
tamen festis Nativitatis et Ascensionis Domini.

'15. Festum Paschatis fixum sit e. g. prima Dominica aprilis,

16. Stabiliantur regulae fundamentales formationis cleri et seminari.
starum secundum necessitates et circumstantias hodiernas.

17. Codificetur Tus Missionum; determinetur regimen iuridicum in
Missione, ubi iam constituta est hierarchia,

18. Definiatur et explicetur verus conceptus Missionum.

19. Stabiliantur principia directiva a Summis Pontificibus inde ab
initio Ecclesiae saepe saepius inculcata et praesertim in Encyclicis Ma-
ximum ilud et Rerum Ecclesiae manifestata,

20. Omnia quantum possibile adaptentur usibus localibus, qui non
offendunt legem divinam aut ecclesiasticam, licet discrepent forte ab usi-
bus civilizationis graeco-latinae.

21. Missionarii ne immisceant se negotiis politicis et oeconomicis na-
tionum exterarum neque pro negotiis propriae Missionis ad Auctori-
tates exteras recurrant.

22. Missionarii ne confundant suam Congregationem cum FEcclesia
(non datur ecclesia intra Ecclesiam).

23. Missionarii evitent exclusivismum congregationum.

24. Missionarii abstineant a publicationibus rerum, quae forte di-
splicent civibus cum quibus laborant.

25. In evangelizando eradicentur ultima vestigia antiquae coloniza-
tionis.

26. Clare delineatur distinctio bonorum Missionis et Religionis, sicut
tactum est in Primo Concilio Plenario Sinensi.

27. Stabiliatur verus sensus motus liturgici; reficiantur exaggera-
tiones et indisciplina cleri et laicorum.

28. Stabiliantur conditiones requisitac ut lingua vernacula adhiberi
possit in Missa celebranda, in sacris ritibus peragendis et in Bre-
viario recitando.

29. Codificentur dispositiones liturgicae.

30. Permittatur Missa vespertina qualibet hora post meridiem.

31. Permittatur receptio Sacrae Communionis post meridiem etiam
extra tempus celebrationis Missae.

32. Permittatur infirmis cibum solidum sumere una hora ante .
Communionem.

33, Statuantur tres series diversae epistularum et evangeliorum per
tres annos continuos in Missa legendae.

34. Clare statuantur principia et methodi (adhibendae vel prohiben-
dae) in opere Unionis Ecclesiarum.

35. Invitentur clerici diversarum regionum in administratione cen-
trali Ecclesiae.

36. Clare statuantur principia, quibus facilis sit distinctio inter actio-
nes civiles socialesve et actiones superstitiosas.

37. Concedatur Ordinariis locorum facultas permittendi ter offeren-
di Eucharisticum Sacrificium.

3 Tosepu Kuo, C. D. D.
Avrchiepiscopus Taipebensis



